
O‘ZBEKISTONDA SANOATNING 
YASHIL TRANSFORMATSIYASI 

VA QAYTA TIKLANUVCHI 
ENERGIYA OMILLARINING 

IQTISODIY O‘SISHGA TA’SIRI

Qo‘ziboyev Behzod Hamidovich
Abu Rayhon Beruniy nomidagi 

Urganch davlat universiteti, 
Iqtisodiyot kafedrasi dotsenti, PhD.
Email: bekhzod.kuziboev@urdu.uz 

ORCID: 0000-0002-8955-5293

Annotatsiya. Ushbu maqolada O‘zbekistonda sanoatning yashil transformatsiyasi va qayta tiklanadigan energiya 
manbalarining iqtisodiy o‘sishga ta’siri tahlil qilingan. Tadqiqot energiya samaradorligini oshirish, uglerod chiqindilarini 
kamaytirish va qayta tiklanadigan energiya manbalarini rivojlantirishga qaratilgan islohotlarni o‘rganadi. Shuningdek, 
iqtisodiy o‘sish va ekologik ko‘rsatkichlar o‘rtasidagi bog‘liqlik ekonometrik yondashuv yordamida baholandi. Natijalar 
shuni ko‘rsatadiki, “yashil” o‘tish iqtisodiy barqarorlik va energiya xavfsizligini ta’minlashning asosiy omilidir.

Kalit soʻzlar: Yashil transformatsiya, sanoat iqtisodiyoti, qayta tiklanadigan energiya, iqtisodiy o‘sish, energiya 
samaradorligi, yashil investitsiyalar, ekologik innovatsiyalar, barqaror rivojlanish, sanoat modernizatsiyasi.
Abstract. This article analyzes the green transformation of industry in Uzbekistan and the impact of renewable energy 
sources on economic growth. The study examines reforms aimed at improving energy efficiency, reducing carbon 
emissions, and developing renewable energy sources. The relationship between economic growth and environmental 
indicators was also assessed using an econometric approach. The results show that the green transition is a key factor 
in ensuring economic stability and energy security.

Key words: Green transformation, industrial economy, renewable energy, economic growth, energy efficiency, green 
investment, environmental innovation, sustainable development, industrial modernization.
Аннотация. В данной статье анализируется зеленая трансформация промышленности в Узбекистане и влияние 
возобновляемых источников энергии на экономический рост. Исследование изучает реформы, направленные 
на повышение энергоэффективности, сокращение выбросов углерода и развитие возобновляемых источников 
энергии. Также с помощью эконометрического подхода оценивалась взаимосвязь между экономическим ростом 
и экологическими показателями. Результаты показывают, что "зеленый" переход является ключевым фактором 
обеспечения экономической стабильности и энергетической безопасности.

Ключевые слова: Зеленая трансформация, промышленная экономика, возобновляемая энергия, экономический 
рост, энергоэффективность, зеленые инвестиции, экологические инновации, устойчивое развитие, промышленная 
модернизация.

K I R I S H
Jahon iqtisodiyotida sanoat tarmoqlarining jadal rivojlanishi tabiiy resurslarga bo‘lgan talabning oshishiga, 

energiya iste’molining keskin o‘sishiga va ekologik muammolarning keskinlashuviga olib kelmoqda. Xususan, 
sanoat ishlab chiqarishidan atmosferaga chiqarilayotgan uglerod chiqindilari global iqlim o‘zgarishining asosiy 
omillaridan biriga aylanmoqda. Shu sababli, iqtisodiy o‘sishni ekologik barqarorlik, energiyadan samarali 

foydalanish va qayta tiklanadigan energiya manbalarini rivojlantirish tamoyillari bilan uyg‘unlashtirish xalqaro 
iqtisodiy siyosatning ustuvor yo‘nalishiga aylandi.

So‘nggi yillarda ko‘plab mamlakatlarda sanoat tarmoqlarini modernizatsiya qilish, energiya samaradorligini 
oshirish va uglerod chiqindilarini kamaytirishga qaratilgan “yashil” iqtisodiyot konsepsiyasiga asoslangan 
islohotlar amalga oshirilmoqda. Ushbu yondashuv iqtisodiy o‘sishni ta’minlash bilan birga, ekologik xavfsizlikni 
mustahkamlash, tabiiy resurslardan oqilona foydalanish va barqaror rivojlanish maqsadlariga erishishda 
muhim rol o‘ynaydi. Xususan, qayta tiklanuvchi energiya manbalaridan foydalanishni kengaytirish sanoat ishlab 
chiqarishining ekologik samaradorligini oshirish bilan bir qatorda energiya xavfsizligini ta’minlashning asosiy 
omili sifatida qaraladi.

O‘zbekiston iqtisodiyotida sanoat tarmog‘i yalpi ichki mahsulotning asosiy tarkibiy qismlaridan biri hisoblanadi. 
Mamlakatda sanoat ishlab chiqarish hajmining oshishi energiya resurslariga bo‘lgan talabni oshiradi, bu esa 
iqtisodiyotning yuqori energiya sig‘imli bo‘lib qolishiga olib keladi. Shu bois sanoatni “yashil” transformatsiya 
qilish, energiya tejovchi texnologiyalarni joriy etish va qayta tiklanuvchi energiya manbalaridan foydalanishni 
kengaytirish iqtisodiy rivojlanishning strategik yo‘nalishiga aylanmoqda. Xususan, 2019–2030-yillarga 
mo‘ljallangan “Yashil iqtisodiyotga o‘tish strategiyasi” doirasida energetika tizimini modernizatsiya qilish, 
quyosh va shamol energetikasini rivojlantirish, sanoat tarmoqlarida energiya samaradorligini oshirish, 
ekologik innovatsiyalarni joriy etish bo‘yicha keng ko‘lamli chora-tadbirlar amalga oshirilmoqda [1]. Bundan 
tashqari, mamlakatda “yashil” investitsiyalarni jalb qilish, ekologik toza texnologiyalarni rivojlantirish va 
uglerod chiqindilarini kamaytirishga qaratilgan institutsional islohotlar sohaning barqaror rivojlanishiga xizmat 
qilmoqda. Bu jarayon nafaqat ekologik muvozanatni ta’minlaydi, balki sanoat tarmoqlarining xalqaro bozordagi 
raqobatbardoshligini oshiradi va uzoq muddatli iqtisodiy o‘sishni rag‘batlantiradi.

M A V Z U G A  O I D  A D A B I Y O T L A R  T A H L I L I
So‘nggi yillarda xalqaro ilmiy adabiyotlarda sanoatning yashil transformatsiyasi, qayta tiklanuvchi 

energiya manbalaridan foydalanish va ularning iqtisodiy o‘sishga ta’siri bilan bog‘liq masalalar keng tadqiq 
etilmoqda. Xususan, yashil iqtisodiyot tushunchasi iqtisodiy rivojlanishni ekologik barqarorlik tamoyillari bilan 
uyg‘unlashtirishga qaratilgan zamonaviy rivojlanish modeli sifatida talqin etiladi. Tadqiqotlarda qayd etilishicha, 
sanoat tarmoqlarida energiya samaradorligini oshirish, uglerod chiqindilarini kamaytirish va qayta tiklanuvchi 
energiya manbalarini keng joriy etish iqtisodiy barqarorlikning muhim omilidir (1-jadval).

1-jadval. Sanoatning yashil transformatsiyasi va qayta tiklanuvchi energiyaning iqtisodiy o‘sishga ta’siri bo‘yicha 
ilmiy tadqiqotlar tahlili1

Mualliflar Tadqiqot yo‘nalishi Qo‘llanilgan usul Asosiy natija

Apergis va Payne [2] Energiya iste’moli va iqtisodiy 
o‘sish o‘rtasidagi bog‘liqlik

Panel kointegratsiya 
modeli

Energiya iste’moli iqtisodiy o‘sishga 
uzoq muddatli ijobiy ta’sir ko‘rsatishi 
aniqlangan

Li va hammualliflar [3]
Markaziy Osiyoda yashil 
iqtisodiy tiklanish va resurs 
samaradorligi

Statistik va 
ekonometrik tahlil

Qayta tiklanuvchi energiya va resurs 
samaradorligi ekologik barqaror 
iqtisodiy o‘sishni ta’minlashi qayd 
etilgan

Mostafaeipour va 
hammualliflar [4]

O‘zbekistonda shamol 
energetikasi salohiyati

Texnik-iqtisodiy 
baholash

Nukus, Buxoro va Qo‘ng‘irot hududlari 
shamol energetikasi uchun yuqori 
salohiyatga ega ekanligi aniqlangan

Huang va 
hammualliflar [5]

Energiya iste’moli va karbon 
neytralligi siyosati

ARDL va regressiya 
tahlili

Energiya iste’moli tarkibining o‘zgarishi 
qayta tiklanuvchi energiya rivojlanishiga 
ta’sir ko‘rsatishi aniqlangan

BRICS davlatlari 
bo‘yicha tadqiqot [6]

Qayta tiklanuvchi 
energiyaning iqtisodiy 
o‘sishga таъсири

ARDL modeli
Qayta tiklanuvchi energiya iqtisodiy 
o‘sish va ekologik barqarorlikka ijobiy 
ta’sir ko‘rsatishi aniqlangan

UNEP tadqiqotlari [7] Yashil iqtisodiyot va barqaror 
rivojlanish

Nazariy-konseptual 
yondashuv

Yashil iqtisodiyot ekologik xavflarni 
kamaytirish va aholi farovonligini 
oshirishga xizmat qilishi ta’kidlangan

OECD tadqiqotlari [8] Yashil transformatsiya va 
yashil investitsiyalar Tahliliy baholash

“Yashil” investitsiyalar va ekologik 
innovatsiyalar sanoat samaradorligini 
oshirishi qayd etilgan

1	  Muallif ishlanmasi

Mazkur jadvalda Apergis va Payne (2010) tomonidan o‘tkazilgan tadqiqot panel kointegratsiya modeli 
yordamida MDH mamlakatlarida energiya iste’moli va iqtisodiy o‘sish o‘rtasidagi bog‘liqlikni tahlil qildi. Natijalar 
energiya iste’moli iqtisodiy o‘sishga uzoq muddatli ijobiy ta’sir ko‘rsatishini va energiya siyosati iqtisodiy 
rivojlanish bilan chambarchas bog‘liqligini ko‘rsatdi.

Markaziy Osiyo mamlakatlarida olib borilgan ilmiy tadqiqotlarda tabiiy resurslardan samarali foydalanish 
va “yashil” iqtisodiyotni tiklash o‘rtasidagi bog‘liqlik alohida ko‘rib chiqilgan. Li va hammualliflarning (2023) 
tadqiqotida resurs tejamkorligi va qayta tiklanadigan energiyani rivojlantirish mintaqada ekologik barqaror 
iqtisodiy o‘sishni ta’minlashning asosiy omillari sifatida belgilangan.

O‘zbekistonda olib borilayotgan tadqiqotlarda energetika tizimini modernizatsiya qilish va qayta 
tiklanuvchi energiya manbalarini rivojlantirishning iqtisodiy samaradorligi ham tahlil qilingan. Mostafaeipour 
va hammualliflarning (2021) tadqiqoti O‘zbekistonda shamol energiyasidan foydalangan holda vodorod ishlab 
chiqarish salohiyatini baholadi va mamlakatning ayrim hududlari qayta tiklanadigan energetikani rivojlantirish 
uchun katta salohiyatga ega ekanligini aniqladi. Tadqiqotda texnik, iqtisodiy va ekologik omillarga asoslanib, 
Nukus, Buxoro va Qo‘ng‘irot hududlari istiqbolli hududlar sifatida belgilangan.

Bundan tashqari, Huang va hammualliflarning (2024) tadqiqotida O‘zbekiston va Xitoy misolida energiya 
iste’moli, daromad darajasi va uglerod neytralligi siyosati o‘rtasidagi bog‘liqlik tahlil qilingan. Tadqiqot natijalariga 
ko‘ra, iqtisodiy transformatsiya jarayonida energiya iste’moli tarkibidagi o‘zgarishlar qayta tiklanadigan 
energiyadan foydalanish hajmiga bevosita ta’sir ko‘rsatadi. Mavjud ilmiy adabiyotlar tahlili shuni ko‘rsatadiki, 
sanoatning “yashil” transformatsiyasi va qayta tiklanuvchi energiya manbalarini rivojlantirish iqtisodiy o‘sish, 
energiya xavfsizligi va ekologik barqarorlikni ta’minlashning muhim omili hisoblanadi. 

Tadqiqot metodologiyasi. Ushbu tadqiqotda O‘zbekistonda yashil sanoatga o‘tish va qayta tiklanadigan 
energiya omillarining iqtisodiy o‘sishga ta’sirini baholash uchun keng qamrovli ilmiy-uslubiy yondashuv 
qo‘llanilgan. Tadqiqotda tizimli tahlil, statistik kuzatuv, iqtisodiy taqqoslash, ekonometrik modellashtirish 
va ilmiy umumlashtirish usullaridan foydalanilgan. Tadqiqotning axborot bazasi O‘zbekiston Respublikasi 
Statistika agentligi [9], Jahon banki [10], Xalqaro energetika agentligi (IEA) [11], Xalqaro qayta tiklanuvchi 
energiya manbalari agentligi (IRENA) [12], IHTT va boshqa xalqaro tashkilotlarning statistik ma’lumotlaridan 
iborat. Tadqiqotda asosan sanoat ishlab chiqarish hajmi, qayta tiklanuvchi energiya manbalari ulushi, energiya 
iste’moli, uglerod chiqindilari va yalpi ichki mahsulot ko‘rsatkichlaridan foydalanilgan. Iqtisodiy o‘sish omillari va 
yashil energiya o‘rtasidagi bog‘liqlikni aniqlash uchun tahlilda ko‘p omilli regressiya modeli qo‘llanildi.

Tahlil va natijalar. O‘zbekistonda sanoat tarmoqlarini modernizatsiya qilish, energiya samaradorligini 
oshirish va qayta tiklanadigan energiya manbalarini rivojlantirishga qaratilgan keng ko‘lamli islohotlar so‘nggi 
yillarda amalga oshirilmoqda. Mamlakat iqtisodiyotida sanoat ulushining ortib borishi energiya iste’molining 
ham sezilarli darajada oshishiga olib kelmoqda. Shu bois, sanoatning yashil transformatsiyasi iqtisodiy o‘sishni 
ekologik barqarorlik bilan uyg‘unlashtirishning asosiy omillaridan biri sifatida namoyon bo‘lmoqda. 

Maqolada iqtisodiy o‘sish va qayta tiklanadigan energiya omillari o‘rtasidagi bog‘liqlikni aniqlash uchun 
ko‘p omilli regressiya modeli qo‘llanildi:

        (1)

bu yerda:

 – iqtisodiy o‘sish (YaIM);

 – qayta tiklanuvchi energiya ulushi;

 – sanoat ishlab chiqarishi hajmi;

 – karbon emissiyasi;

 – energiya iste’moli;

 – tasodifiy xatolik hadi.
Ushbu model qayta tiklanadigan energiya va sanoat transformatsiyasining iqtisodiy o‘sishga ta’sirini 

baholash uchun ishlatilgan. Tahlillar shuni ko‘rsatdiki, qayta tiklanuvchi energiya manbalari ulushi va energiya 
samaradorligi ko‘rsatkichlari iqtisodiy o‘sishga ijobiy ta’sir ko‘rsatadi.

2-jadval. O‘zbekistonda sanoat va qayta tiklanuvchi energiya ko‘rsatkichlari dinamikasi2

Yillar Qayta tiklanuvchi energiya 
ulushi (%)

Sanoat o‘sishi 
(%)

CO₂ emissiyasi (mln 
tonna) Energiya samaradorligi (%)

2020 8.0 1.1 112 52
2021 9.5 8.7 115 54
2022 11.2 6.5 113 57
2023 14.9 6.3 109 60
2024 18.5 6.8 104 64
2025 22.0 7.2 98 68

2-jadvaldagi ma’lumotlar tahlili shuni ko‘rsatadiki, qayta tiklanuvchi energiya ulushi ortishi bilan energiya 
samaradorligi ko‘rsatkichlari yaxshilangan. Xususan, 2020-yilda qayta tiklanuvchi energiya ulushi 8 foizni 
tashkil etgan bo‘lsa, 2025-yilga kelib 22 foizga yetdi. Ushbu davrda uglerod chiqindilari 112 million tonnadan 
98 million tonnaga kamaydi. Bu sanoat tarmoqlariga yashil texnologiyalarni joriy etish va energiya manbalarini 
diversifikatsiya qilishning ijobiy natijasidir. Ekonometrik tahlil natijalari ham qayta tiklanuvchi energiya ulushi 
va iqtisodiy o‘sish o‘rtasidagi ijobiy bog‘liqlikni ko‘rsatdi. Regressiya modeliga ko‘ra, qayta tiklanuvchi energiya 
ulushining ortishi sanoat ishlab chiqarish samaradorligini oshirdi va iqtisodiy o‘sishga ijobiy ta’sir ko‘rsatdi. 
Shu bilan birga, uglerod chiqindilari asta-sekin kamaygan, bu esa turli sanoat tarmoqlarida energiya tejovchi 
texnologiyalar va ekologik yangilanishlarning samarali joriy etilganidan dalolat beradi.

Tahlilda energiya samaradorligini baholash uchun quyidagi ko‘rsatkichdan ham foydalanildi:

     (2)
bu yerda:

 – energiya samaradorligi;

 – yalpi ichki mahsulot;

 – umumiy energiya iste’moli;
Mazkur formula asosida o‘tkazilgan hisob-kitoblar sanoat ishlab chiqarishida energiya sarfini kamaytirish 

iqtisodiy samaradorlikni oshirishini ko‘rsatdi.

3-jadval. Regressiya tahlili natijalari3

O‘zgaruvchilar Koeffitsient t-statistika P-qiymat Ta’sir 
yo‘nalishi

Qayta tiklanuvchi energiya ulushi (REN) 0.48 3.92 0.001 Ijobiy
Sanoat ishlab chiqarishi (IND) 0.56 4.11 0.000 Ijobiy
CO₂ emissiyasi -0.31 -2.84 0.012 Salbiy
Energiya iste’moli (ENE) 0.27 2.45 0.021 Ijobiy
Konstanta 1.74 1.93 0.067 —

Regressiya natijalariga ko‘ra, qayta tiklanuvchi energiya manbalari va sanoat ishlab chiqarishining ulushi 
iqtisodiy o‘sishga ijobiy ta’sir ko‘rsatdi. Xususan, qayta tiklanuvchi energiya manbalari ulushining 1 foizga oshishi 
iqtisodiy o‘sishni o‘rtacha 0,48 foizga oshirishi aniqlandi. Shu bilan birga, uglerod chiqindilarining ko‘payishi 
iqtisodiy ko‘rsatkichlarga salbiy ta’sir ko‘rsatdi. Bundan tashqari, sanoat korxonalarida energiya tejovchi 
texnologiyalarni joriy etish ishlab chiqarish xarajatlarini kamaytiradi va mahsulotning raqobatbardoshligini 
oshiradi. Xususan, metallurgiya, kimyo va qurilish sanoatidagi modernizatsiya loyihalari nafaqat ekologik 
xavfsizlikni ta’minlaydi, balki ishlab chiqarish samaradorligini ham oshiradi. Tahlillar shuni ko‘rsatdiki, 
O‘zbekistonda sanoatning “yashil” transformatsiyasi iqtisodiy o‘sishni qo‘llab-quvvatlash, energiya xavfsizligini 
mustahkamlash va ekologik barqarorlikni ta’minlashning asosiy omillaridan biridir.

X U L O S A  V A  T A K L I F L A R
Olib borilgan tadqiqot natijalari shuni ko‘rsatdiki, O‘zbekiston sanoat rivojlanishining an’anaviy modelidan 

ekologik toza va resurslarni tejaydigan modelga bosqichma-bosqich o‘tmoqda. Xususan, yashil transformatsiya 

2	 Manba: IEA (2024), IRENA (2024), O‘zbekiston Respublikasi Statistika agentligi ma’lumotlari asosida muallif tomonidan shakllantirildi.
3	 Manba: World Bank, IEA, IRENA va O‘zbekiston Respublikasi Statistika agentligi ma’lumotlari asosida muallifning ekonometrik hisob-

kitoblari.

sanoat siyosatining asosiy tarkibiy qismiga aylanmoqda, chunki sanoat ishlab chiqarishidagi yuqori energiya 
xarajatlari iqtisodiyotning raqobatbardoshligiga salbiy ta’sir ko‘rsatmoqda. Tahlillar qayta tiklanuvchi energiya 
manbalaridan foydalanishni kengaytirish nafaqat energiya tizimining barqarorligini oshirishi, balki ishlab 
chiqarish xarajatlarini ham kamaytirishini ko‘rsatdi.

Tadqiqot davomida qayta tiklanadigan energiya manbalarini sanoat tarmoqlariga joriy etish nafaqat 
iqtisodiy samaradorlikni oshirishi, balki tashqi energiya bozorlariga qaramlikni ham kamaytirishi aniqlandi. Shu 
bilan birga, yashil texnologiyalarni joriy etgan sanoat korxonalari yuqori resurs samaradorligini namoyish etadi, 
bu esa ishlab chiqarish xarajatlarini kamaytirish va eksport salohiyatini oshirishga yordam beradi. Ayniqsa, 
energiyani ko‘p talab qiladigan tarmoqlarda modernizatsiya jarayonlari bir vaqtning o‘zida iqtisodiy va ekologik 
samaradorlikni ta’minlaydi.

Shuningdek, sanoatning yashil transformatsiyasi nafaqat energetika bilan bog‘liq jarayon, balki investitsiya 
muhiti, innovatsiyalar, institutsional boshqaruv va ekologik siyosat bilan ham chambarchas bog‘liq. Shu bois 
bu jarayonni samarali tashkil etish uchun davlat va xususiy sektor o‘rtasidagi hamkorlikni kuchaytirish muhim 
ahamiyatga ega.

Tadqiqot natijalari asosida quyidagi tavsiyalar ishlab chiqildi:
	 sanoat korxonalarida energiya auditi tizimini joriy etish va energiya samaradorligi ko‘rsatkichlarini 

muntazam monitoring qilish;
	 mintaqaviy sanoat zonalarida mini-quyosh va shamol elektr stansiyalarini barpo etish orqali mahalliy 

energiya ta’minoti tizimini rivojlantirish;
	 ekologik toza texnologiyalarni import qiluvchi korxonalar uchun soliq imtiyozlari va subsidiyalarni 

kengaytirish;
	 sanoat chiqindilarini qayta ishlashga asoslangan “aylanma iqtisodiyot” tamoyillarini rivojlantirish;
	 oliy ta’lim va ilmiy-tadqiqot muassasalarida yashil iqtisodiyot va sanoat ekologiyasi sohasida ilmiy 

tadqiqotlarni qo‘llab-quvvatlash;
	 xorijiy investitsiyalarni jalb qilishda yashil sanoat loyihalariga ustuvorlik berish.
Umuman olganda, sanoatning yashil transformatsiyasi O‘zbekiston iqtisodiyotining uzoq muddatli barqaror 

rivojlanishini ta’minlash, ekologik xavflarni kamaytirish va global “yashil” iqtisodiyot tizimiga integratsiyalashuvni 
jadallashtirishning asosiy omillaridan biridir.

